00)

:56

(FECHA: 23/01/2019 18

;, Fernando Pérsz Ferné&nde:z

23/01/2019 11:43:00)

(FECHA
[02BOjcL7ZVv2MWBSBXO
Verificable en la Sede Electrénica del Organismo.

FIRMADO POR Afonso Lorenzo Penela

Versidén imprimible

CVD:

‘ Concello de Vilasantar

x n
‘=
| ——— |
R ACTAN° 201877

SESION PLENARIA XOVES 13 DE DECEMBRO DE 2018

Documente electrdnico asinado dixitalmente cuxa integridarle garantese mediante cotexo na Sede Electionica desle

Organismo co Codigo de Verificacion Dixital (CVD) especificadn & marxe. (arigo 4226 da Lei 4072015, de 1 de outubre, de
Rémme Xuridizo do Sector Pobilico) 1



m Concello de Vilasantar

‘i

L]

o ——r
il ACTA N* 201877
SESION PLENARIA XOVES 13 DE DECEMBRO DE 2018

ACTA N° 2018/7

(FECHA: 23/01/2019 18:56:00)

Fernando Pérez Fernandez

’

ALVARO XESUS GARCIA FREIRE
PP

IAFONSO BIEITO LORENZO PENELA

IAsistentes:

RESIDE: ACTA DA SESION SESION PLENARIA
: ORDINARIA CELEBRADA POLO

o e FERNANDEZ PLENO DESTE CONCELLO NA SALA

NG ) DE SESIONS O XOVES 13 DE

IJOSE ANTONIO COTOS SEOCANE DECEMBRO DE 2018

MARTA GARCIA SANCHEZ

Na casa do concello de Vilasantar, sendo
as 13:00 horas, baixo presidencia do sefior

OSCAR VAZQUEZ CORRAL . lei
JESUS GOMEZ GARCIA alcalde, rednense os concelleiros e
JOSE DAVID PINTOR PAZO concelleiras que se indican co obxecto de
UOSE EMILIO MAHIA NEIRA L. . .
MARIA DEL CARMEN TORREIRO celebrar, en primeira convocatoria, sesion
OIIeS Ordinaria do Pleno da Corporacién. Non
AUSENCIAS: hai ningtin cidadan presente en calidade de
ptiblico.
SECRETARIO:

Aberta a sesion de orde do Sr. presidente,
este indica que a sesién vai ser gravada.
En consecuencia, a referencia horaria do

inicio de tratamento dos distintos puntos referirase ao tempo da gravadora.

Constatase a presenza de membros deste drgano en quérum suficiente, polo que o
alcalde, como Presidente, declara aberta a sesion. Procédese a tratar os asuntos incluidos

na seguinte ORDE DO DiA

1. Lectura e aprobacién no seu caso dos borradores das actas anteriores.
2. Dar conta dos acordos ditados polos 6rganos de goberno (Xunta de goberno local, decretos).
3. Aprobacion, no seu caso, do POS 2019.
4 .- Mocions
1. Reparto de fondos da Xunta
2. Apoio as persoas denunciadas por reclamar a devolucion do Pazo de Meirés
3. Sobre o sector eléctrico

5.- Rogos e preguntas (no momento de redactar esta orde do dia non hai ningunha presentada)

Documento electrénico asinado dixitalmente cuxa integridade garantese mediante cotexo na Sede Electronica deste
Organismo co Cddigo de Verificacion Dixital (CVD) especificado 4 marxe. (artigo 42.b da Lei 40/2015, de 1 de outubro, de
Réxime Xuridico do Sector Publico) 2022



(FECHA: 23/01/2019 18:56:00)

Fernando Pérez Fernandez

(FECHA: 23/01/2019 11:43:00)

Verificable en la Sede Electrdénica del Organismo.

FIRMADO POR Afonso Lorenzo Penela
CVD: /0280jcL7ZVv2MWB5BxO

Versién imprimible

. @ Concello de Vilasantar
F—1

F s W

ACTAN° 2018/7
SESION PLENARIA XOVES 13 DE DECEMBRO DE 2018

1.- Aprobacion de actas anteriores (o025

A continuacién da conta da acta 05/18 do 16-08-2018 a cal resulta aprobada por
unanimidade dos asistentes e sen ninguin reparo & siia redaccién nin contido.

A continuacién da conta da acta 06/18 do 11-10-2018. O grupo municipal do BNG
considera que estd correcta e o alcalde do concello, en representacion do grupo
municipal do PP, realiza unha serie de aclaraciéns en relacién ao que dixo no punto
relativo & pregunta do cemiterio vecifial, pois dixo que faltaban dias cousas por facer,
cando realmente faltan tres, foi un erro. O secretario do concello intervén para aclarar
que o que se pretende é aprobar a acta que recolle o que sucedeu na sesién e non
aclaraciéns sobre o dito na mesma. A vista da intervencién do secretario o alcalde retira
a aclaracion, aprobandose a acta 06/18 por unanimidade dos asistentes e sen ningun
reparo a stia redaccion nin contido.

2.- Control dos actos de goberno e Comprobacién da recepcién
das actas da Xunta de Goberno Local. @)

O alcalde da conta das actas remitidas da Xunta de goberno local, dende a niimero 15
ata a 20 do 16-11-2018 que se enviou, esta dltima, o 04-12-2018, incluidas, o que
confirman os concelleiros presentes que é certo.

Confirmada a recepcion das actas da XGL, que inclien os decretos, e non habendo
intervenciéns, pasase ao seguinte punto da orde do dia.

. baci caso POS 2019. (420"

A continuacion o alcalde do concello dd conta das bases aprobadas pola deputacién
provincial para o Plan Pos 2019, asi como das cantidades que corresponden a este
concello, que serian 336.857,42 euros, incluido o préstamo provincial, que non imos
coller, polo que realmente seran 233.186,04. K unha cantidade inferior, a dia de hoxe, en
84.000,00 euros aos dous anos anteriores, se ben posibelmente haxa remanentes de
tesoureria.

A continuacion analiza a distribucion das solicitadas, para investimentos e gasto
corrente pois este ano non hai mais solicitudes, aclarando que neste caso, preténdese
cubrir en certo xeito as subvenciéns de actividades que xa non subvenciona a
deputacién, aclarando que a deputacién suprimiu unhas once ordes de subvencion que
agora deben incluirse no POS.

A continuacién describe pormenorizadamente as obras que se solicitan, incluidas as
complementarias, e que se reproducen na proposta de acordo e mais na documentacion
que se remitiu coa convocatoria. Aclara que por imposibilidade contabel, houbo que
solicitar dous céntimos de euro menos ( 233.186,02)

A continuacion (12'45” toma a palabra Alvaro Garcia Freire, concelleiro do BNG, quen
pregunta pola situacion concreta das obras de Mallo Abelldn. Tras un breve debate
queda claro a situacién onde se van facer as obras.

A continuacién o portavoz do BNG José A. Cotos Seoane opina que a cantidade que se
vai solicitar para gasto corrente é moi elevada cando este ano vaise recadar moito méis
ca nos anteriores. O alcalde indica que estd de acordo se ben matiza que o gastos
corrente permite a realizacion de obras menores, de mantemento, que pola sia contia
non terian cabida no POS.

Non habendo mdis intervenciéns e transcorridos 15’30” dende o inicio da sesién
procédese & votacion, resultando aprobados por seis votos a favor (PP) e tres
abstencions (BNG), os seguintes acordos:

1.- “Participar no Plan provincial de cooperacién as obras e servizos de competencia
municipal (Plan unico de concellos) “POS+ 2019” da Deputacion Provincial da
Coruiia, cuxas Bases se cofiecen e aceptan na sta totalidade, e solicitar a aplicacién da
achega e préstamo provincial asignada aos obxectos que se indican a continuacion,
separando os que se financian con cargo a “achega provincial 2019”,”achega provincial
2018” e “préstamo provincial 2019”:

A) Financiamento do pago a provedores:

Capitulo II | Capitulo VI Total

Achega provincial 2018 aplicada ao
financiamento de pago a provedores

Achega provincial 2019 aplicada ao
financiamento de pago a provedores

Subtotal pago a provedoreﬂ

B ) Financiamento de gastos correntes:

Deputacion
Achega provincial 2019 aplicada ao financiamento de gastos correntes 98.547,78
Subtotal gasto corrente 98.547,78
C ) Financiamento de investimentos:
ACHEGA PROVINCIAL 2019 Financiamento do investimento
Denominacién da obra ou subministracién| Deputacién| Concell | Orzamento total
o

Rehabilitacion superficial firme calzada Avda] 52.402,30 52.402,30

Mallo Abellan

Subtotal investimentos achega provincial
2019

52.402,30

52.402,30

(FECHA: 23/01/2019 18:56:00)

ACHEGA PROVINCIAL
2018(Investimentos financeiramente Financiamento do investimento
sostibles)
Denominacién da obra ou Deputacién| Concell | Orzamento total
subministracion 0
Ampliacién afirmado e reforzo firme de 82235,94 82.235,94
calzada co MBC acceso a Xemeras
Subtotal investimentos achega provincial | 82.235,94 82.235,94
2018

PRESTAMO PROVINCIAL 2019

Financiamento do investimento

Denominacion da obra ou subministracion

Préstamo
Deputacion

Achega | Orzamento total
Concell
0

Fermando Pérez Fernandez

Subtotal investimentos préstamo provincial
2019

.

(FECHA: 23/01/2019 11:43:00)

Aprobar os proxectos das obras ou os pregos das subministracions incluidos no POS+

2019 e que se relacionan nestas taboas.

D) Reducion de débeda con entidades financeiras:

Entidade financeira

Numero/codigo do
préstamo

Importe de “préstamo provincial

2019” aplicado a reducién da
débeda

financeiras

Subtotal reducion de débeda con entidades

E) Resumo:

SUBTOTAIS

Deputaciéon | Concello Total

Achega 2018

Achega 2019
A-PAGO APROVEDORES
B- GASTOS CORRENTES Achega 2019 | 98.547,78 98.547,78
Achega 2019 | 52.402,30 52.402,30
C- INVESTIMENTOS
Achega 2018 | 82.235,94 82.235,94
Préstamo 2019
D- REDUCION DEBEDA Préstamo 2019
Achega 2019 | 150.950,08 150.950,08
Achega 2018 | 82.235,94 82.235,94
TOTAL Préstamo 2019
TOTAL 233.186,02 233.186,02

2.- Aprobar o Plan Complementario do ano 2019 no que se inclien os investimentos
financeiramente sostibles que a continuacién se indican e aprobar os correspondentes

proxectos ou pregos de prescricions técnicas:

Denominacién dos investimentos financeiramente sostibles Orzamento
(minimo do 25% do total de achega e préstamo provincial asignado)
Ampliacién afirmado e reforzo firme calzada acceso a Brai 84.215,35
TOTAIS 84.215,35

3.- Declarar que o concello ten a dispoiiibilidade dos terreos, augas e servidumes para a
execucién dos investimentos, e que ten resolto todo o relacionado coas concesions e

autorizacions administrativas que legalmente sexan necesarias.

4.- Comprometerse o concello a incluir no orzamento municipal do 2019 os fondos
necesarios para facer fronte & achega municipal dos investimentos incluidos na

anualidade do 2019, se a houbera.

5.- Solicitar da Deputacién Provincial da Corufia a delegacién neste concello da
contratacién e execucién das obras ou subministraciéns incluidas no Plan, que se

entendera aceptada si esta se produce efectivamente.

6.- Declarar que o concello non solicitou nin percibiu ningunha subvencién doutras
Administracions publicas para o financiamento das distintas actuacions incluidas neste
Plan, e no caso de que existan axudas ou subvenciéns concorrentes doutras
Administraciéns, achégase o detalle de cada unha delas, acreditindose que a sia suma
total non supera o 100% do seu importe.

7.- Autorizase & Deputacion Provincial da Coruiia a obter as certificaciéns da Axencia
Estatal de Administracion Tributaria e da Tesoureria da Seguridade Social nas que se
acredite que o concello estd ao corrente nas sdas obrigas tributarias e coa Seguridade
Social.

4.- Mocidns e 05

A continuacién dase conta das seguintes mocidns:

A/ Mocion presentada polo grupo municipal do BNG con Rexistro de
entrada SIR 803 de data 10-12-2018 solicitando que os fond unta se

repartan de xeito ebxectivo (s 15".

A mocion, presentada polo grupo municipal do BNG, tnese como anexo I 4 presente
acta.

O portavoz do BNG Alvaro Garcia Freire explica a proposta indicando que a pretensién
é que a Xunta de Galiza tenda a un modelo semellante ao da Deputacion provincial

A continuacion le a proposta de acordo, que é a seguinte:

Documento electronico asinado dixitalmente cuxa integridade garantese mediante cotexo na Sede Electrénica deste

O Concello de Vilasantar acorda instar ao Goberno galego a:

1°) Regular, mediante unha lei autonémica consensuada coa Fegamp, o
financiamento dos concellos galegos.

2°) Estabelecer as partidas non finalistas dentro do capitulo de transferencias totais
da Xunta de Galicia con destino as entidades locais, asi como de determinadas
subvencions que os concellos perciben anuaimente de xeito recorrente coa
conseguinte modificaciébn da porcentaxe de participacion, coa finalidade de
integralas no Fondo de Cooperacion Local.

3°) Crear un fondo especifico anual formado polas transferencias non executadas
no orzamento de Xunta de Galicia con destino as entidades locais.

4°) Estabelecer neste exercicio 2018 os criterios que rexan o reparto das
subvenciéns da Comunidade Auténoma a favor das entidades locais, obxectivos e
consensuados coa Fegamp, e que garantan a igualdade de acceso para todas elas
cunha convocatoria publica 4 que concorreran todos os concellos en igualdade de
oportunidades.

5°) Estabelecer un acordo para que o Canon da Auga se reparta con criterios en
igualdade de reparto, onde as entidades locais poidan recibir en investimentos o
50% das recadacions que se leven a cabo en cada concello, abrindo unha
convocatoria por concorrencia competitiva.

A continuacion (825" toma a palabra Fernando Pérez Fernandez, alcalde do concello,
quen resumidamente considera que unha mocién moi semellante a outra presentada no
pleno 04/2017. Que non consideran boa idea tomar o plan + como modelo pois
consideran que ten aspectos positivos e tamén negativos. Comenta que o POS + quedou
algo ancorado e que non se mellorou e que a dia de hoxe temos menos cartos que antes.
Pero ten aspectos positivos e xa daquela votaran a favor e agora tamén o van facer

A continuacion @9 50 toma a palabra Alvaro Garcia Freire, concelleiro do BNG, para
aclarar que segundo os seus datos nos tltimos catro anos co POS + e as outras
subvencions recibironse mdis cartos no concello que con todas as subvencions do
anterior mandato, contestando o alcalde que haberia que ver os datos.

Sometida a mocion a votacion resulta aprobada por unanimidade dos asistentes.

B/ Mocién presentada polo grupo municipal do BNG con Rexistro de
entrada SIR 803 de data 10-12-2018 en apoio ds persoas denunciadas por

reclamaren a devolucién do pazo de Meira »

A mocién, presentada polo grupo municipal do BNG, tinese como anexo II  presente
acta,

O portavoz do BNG José Antonio Cotos Seoane e a proposta de acordos, que son os
seguintes:

D Concello de Vilasantar acorda

1. Expresar o apoio as persoas que o pasado 30 de agosto de 2017 participaron
nunha accién pacifica e simbdlica de ocupaciéon do Pazo de Meirds, co
obxectivo de reclamar a intervencion dos poderes puiblicos para recuperar un
patrimonio que debe ser do pobo galego.

2. Manifestar o rexeitamento a respecto da demanda interposta pola Fundacion
Nacional Francisco Franco, Carmen Franco Polo e José Cristébal Martinez
Bordia Franco contra 19 demdcratas que participaron na citada ocupacion
pacifica e simbélica, e que son acusados de delitos de odio, contra o honor,
danos e violacién de morada.

3. Expresar a condena e rexeitamento do uso do Pazo de Meiras por parte da
Fundacién Nacional Francisco Franco para facer apoloxia do xenocidio
fascista, da Ditadura e do Ditador, e en consecuencia demandar que se
inicien accions encamifiadas a ilegalizacion da citada Fundacion.

4. Instar ao Goberno espaiiol a que inicie de xeito inmediato accions legais
contra a propiedade do Pazo de Meiras, de acordo co informe historico-
xuridico elaborado a instancia da Deputacion Provincial da Corufa, e
acordado por unanimidade do seu Pleno, para que a administracion
lexitimada para facelo poida recuperar como ben publico o Pazo de Meiras,
roubado ao pobo galego durante o réxime xenocida franquista.

5. Dar traslado deste acordo ao Goberno do Estado, Parlamento de Galiza e
Deputacion Provincial da Coruna.

A continuacion (22’ 35%) toma a palabra Fernando Pérez Fernandez, alcalde do concello,
quen resumidamente considera que os poderes do estado (xudicial, lexislativo e
executivo) estn repartidos e que ninguén lle pode dicir a un xuiz que estd ben e que
non. En canto ao principal da mocién estamos de acordo e imolo aprobar, pois o Pazo
ten que volver ao patrimonio piblico e que o acto daquel dia foi pacifico

Sometida a mocidn a votacion resulta aprobada por unanimidade dos asistentes.

C/ Mocién presentada polo grupo municipal do BNG con Rexistro de
e a 3 de data 10-12-2018 sobre o sector eléctric wh

A moci6n, presentada polo grupo municipal do BNG, unese como anexo III 4 presente
acta.

O concelleiro do BNG Alvaro Garcia Freire explica a proposta indicando que neste
momento ha un problema cunha industria (Alcoa) e que a stia crise ten relacion co feito

de nun sitio no que se produce electricidade ten o mesmo prezo que outros que s6 a
consumen e explicando e criticando o sistema de fixacién do prezo (que fixa o 1ltimo
ofertante, que é o mais caro).

A continuacién le a proposta de acordo, que é a seguinte:

Instar & Xunta de Galiza a demandar do Goberno Central

1. A inmediata reducion do Imposto de Valor Engadido sobre a
Electricidade do 21% ao 4%.

2. Que exclua a Galiza da Orde definitiva para a tramitacion respecto
dos suplementos territoriais para o exercicio 2013, por atentar
contra as competencias galegas en materia de tributacion
ambiental e por seren contrarias para os intereses do tecido social
e economico galego, correspondendo ao goberno do Estado
asumir os custos que poida ocasionar a aplicacion das sentenzas.

3. Modificar a Lei 24/2013, de 26 de decembro, do Sector Eléctrico de
forma que se permita a regulacion dunha Tarifa Eléctrica Galega
que Galiza poida beneficiarse, pola stia condicién de naciéon
produtora de enerxia eléctrica, de peaxes mais baixas que
permitan un abaratamento para os consumos domeésticos e
empresariais en compensacion por soportar os custos sociais e
medioambientais das instalacions de producion.

A continuacidn (28’ 40" toma a palabra Fernando Pérez Fernandez, alcalde do concello,
quen resumidamente considera que as demandas dos tres puntos deberian dirixirse ao
goberno central que é quen ten as competencias. Que van votar a favor, aclarando
unicamente este aspecto. Tamén quere deixar constancia das xuntanzas que tivo este
equipo de goberno cos vecifios para informar sobre a factura da luz.

Tras un breve debate acérdase manter a redacciéon engadindo: “e instar tamén ao
goberno central”

5.- Rogos e Preguntas ;1 50

O alcalde do concello fai constar que non se presentaron preguntas por escrito antes da
convocatoria polo que non foron incluidas na orde do dia. Asi e todo pensa contestalas.

O concelleiro do BNG Alvaro Garcia Freire contesta que foron remitidas en prazo de
acordo coa lei.

A continuacion dése conta das preguntas presentadas por escrito.
Pregun a ito (32 30”

I/ A continuacién o portavoz do BNG le a primeira pregunta 32 30

Documento electronico asinado dixitalmente cuxa integridade garantese mediante cotexo na Sede Electrénica deste
Organismo co Cadigo de Verificacion Dixitat (CVD) especificado 4 marxe. (artigo 42.b da Lei 40/2015, de 1 de oulubro, de
Réxime Xuridico do Sector Piblico) 10/22



(FECHA: 23/01/2019 18:56:00)

Fernando Pérez Fernandez

.

(FECHA: 23/01/2019 11:43:00)

Verificable en la Sede Electrdnica del Organismo.

FIRMADO POR Afonso Lorenzo Penela
CVD: /02807cL7ZVv2MWB5BXO

Versi6n imprimible

m Concello de Vilasantar

"
ey it
Lt s ACTA N° 201877
SESION PLENARIA XOVES 13 DE DECEMBRO DE 2018

1. Cal  a situacién en que se atopa a traida da auga de San Vicente?
Cantas casas contan con acometida municipal? Cantas casas a tenen

solicitado?

O alcalde do concello Fernando Pérez Ferndndez contesta, en resume, que o goberno
municipal construiu recentemente a traida de augas a San Vicenzo. Estamos a espera da
sinatura do protocolo e de dalo de alta no Sinac que contamos se faga antes do remate
deste ano. As caracteristicas son: Rede principal de 7 Km., de onde saen os diversos
ramais aos niicleos e de ai 4s acometidas. Hai sobre 110 acometidas. En canto a vecifios
que solicitaron o enganche & acometida, neste momento son 37 e a maioria xa o tefien
posto.

II/ A continuacion o portavoz do BNG le a segunda pregunta (32’ 3"

2. Cal é a razén polo que non se fai afectivo o acordo plenario no que
decidiu facer unha rebaixa nas tarifas do servizo de auga municipal?

O alcalde do concello Fernando Pérez Fernandez contesta, en resume, que non atopou
ningun acordo relacionado coa pregunta.

A concelleira do BNG Marta Garcia Sanchez e o concelleiro José A. Cotos Seaone aclaran
que se refiren a un acordo relativo a que estaba mal tarifado, pois, en resume, cobrébase por
tramos e todo o que superaba un tramo ao prezo maximo, acordandose en pleno que fose en
cada tramo. Recofiecen que a pregunta non esta moi ben redactada.

O alcalde do concello lembra que esa ordenanza fora feita na lexislatura do goberno anterior
e que vai recuperar esa acta e a estudala, respondendo a pregunta no vindeiro pleno.

111/ A continuacién o concelleiro do BNG Alvaro Garcia Freire le a terceira pregunta
(36°55”)

3. Cal é o motivo polo que os traballadores estan cobrando as suas
nominas con retraso?

O alcalde do concello indica que lle gustaria que as preguntas fosen mdis precisas,
concretando canto retraso e cantos meses. A continuacion contesta que sabe que houbo
queixas dunha traballadora deste concello nunba taberna do concello e que os retrasos
puideron ser de unha ou dias néminas e de 6 ou 7 dias, nunca mais de 10 dias. Di que
houbo algiin problema por facerse os pagos telematicamente, sen ir ao banco. Aclara que
non hai ningtn problema de tesoureria.

O concelleiro do BNG Alvaro Garcia Freire contesta que non é polo que di o alcalde nin
pola persoa que da a entender. Se foi un problema informatica pois xa esta respondido,
non facia falla mdis aclaracions, inicidndose unha pequena discusion ao dicir o alcalde
que non tifia que darlle consellos e que el consideraba que si debia dicir o que dixo e

que ao mellor quen non debia facer o que esté a facer é algunha persoa e indicando que
se pase & seguinte pregunta. Hai unha pequena discusion

IV/ A continuacién o concelleiro do BNG Alvaro Garcia Freire le a cuarta pregunta @
507)

4. Iniciouse un expediente administrativo para a alteracion da
cualificacion xuridica do inmoble nimero INM30031 do Inventario
de bens e dereitos, a fin de desafectalo e transformar asi a sua
actual natureza de Dominio-Publico, -derivado do feito de atoparse
adscrito & prestacion dun servizo de Tanatorio-Velatorio- a
Patrimonial. Que se pretende con esta modificacion?

O alcalde do concello Fernando Pérez Fernandez contesta, en resume, que se detectou un
erro no inventario de bens, pois o antigo centro de satide estaba como de uso publico cando
0 seu uso de velorio, que imos regularizar agora. Neste momento non estd inscrito o
inmabel.

V/ A continuacion o concelleiro do BNG Alvaro Garcia Freire le a quinta pregunta @
55”

5. Cal é a situacién na que se atopa a Ruta dos Muifios do Rio
Gandaras?

O alcalde do concello Fernando Pérez Fernandez contesta, en resume, que é unha pregunta
interesante. Que neste momento xa esta homologado o sendeiro, dende o muifio do Ferreiro
ata a Ponte do Sapo, sendo o primeiro da contorna, e que en toda Galiza s6 estan
homologados 220. Considera que é o primeiro paso dun grande proxecto que describe a
continuacion, considerando que este sendeiro serd o xérmolo do proxecto Vilasantar, un
refuxio natural.

B/ Preguntas orais (48 05*).

I/ Enganches irregulares a traida de augas (48 05”),

A concelleira do BNG Marta Garcia Sanchez pregunta pola razén duns bandos colocados
polo concello denunciando, en resume, alglins enganches & traida de augas irregulares e
para que se regularizaran. Contesta o alcalde, Fernando Pérez Fernandez que se tefien
detectado casos na parroquia de Vilarifio. Tamén deixamos cartas en vivendas,
maioritariamente de Présaras, por ter contadores sen estar dada de alta. Sospeitamos que
pode haber mais casos polo que estamos investigando. Restiltanos mais dificil por levar o
servizo directamente e non a través dunha empresa.

II/ Lista de agarda en axuda a domicilio (50’ 057).

A concelleira do BNG Marta Garcia Sanchez pregunta pola situacion da lista de agarda do
servizo de axuda a domicilio, contestando o alcalde que se ten que incluir & usuarios na lista
de agarda segundo o informe da asistente social. Normalmente acaban cumprindose nuns
dous ou tres meses. Engade que en dependencia as prazas estdn cubertas ao 100% e en
axuda no fogar non.

III/ Prazas de discapacitados (1’ 00”).

A concelleira do BNG Marta Garcia Sanchez comenta que hai prazas para discapacitados
nas proximidades do cemiterio e pregunta se se pensan crear nas proximidades do concello,
que serian mdis dtiles. Contesta o alcalde que nas proximidades do concello non hai ese
problema pois a xente que o necesite pode aparcar na mesma praza, e asi o estd a facer.

IV/ Fin de obra do cemiterio (52’ 557).

A concelleira do PP Maria del Carmen Cotos Torreiro Marta Garcia Sanchez pregunta se a
direccién da obra do cemiterio recentemente construido certificou o final da mesma.

Contesta o alcalde, Fernando Pérez Ferndndez, empeza indicando que quere aclarar, en
relacion a acta do pleno anterior, 11 de outubro sendo interrompido polo concelleiro do
BNG Alvaro Garcia Freire quen pregunta pola legalidade de facer aclaraciéns no pleno e
que o alcalde non pode ser  vez portavoz do PP e alcalde, inicidndose unha forte discusion,
aclarando o alcalde que esté contestando a pregunta da concelleira do PP.

Continta dicindo o alcalde que no anterior pleno, contestando & pregunta da mesma
concelleira que realiza esta, contestou que faltaban diias cousas para rematar as obras do
cemiterio, o ancho das beirarmias e a proteccion da paisaxe, segundo consta no proxecto.
Aclara que tamén falta que as portas dos aseos abran cara afora, como estaba, tamén, no
proxecto.

En canto 4 certificacion de fin de obra, si estd feita pola directora das mesmas, e visada polo
seu colexio, quen certifica que as mesmas fixéronse con suxeicion ao proxecto.

Indica que que quedan tres cousas por facer e que o concello non pode dar por rematadas as
obras se non cumpre o que eles mesmos puxeron no proxecto e que esta na normativa, que
non sabe por que non se fai e que o concello quere, obviamente, dar a licenza canto antes.

As 14:01 horas non hai mais asuntos que tratar, polo que, por orde da Presidencia,
levantase a sesion, da que se estende a presente acta, da que eu dou fe.

Vilasantar, martes 18 de decembro de 2018

O secretario, Afonso Bieito Lorenzo Penela

Visto e prace, O alcalde, Fernando Pérez Fernandez

MOCION SOLICITANDO QUE OS FONDOS DA XUNTA SE
REPARTAN DE XEITO OBXECTIVO.

EXPOSICION DE MOTIVOS

Os concellos somos a administracion mais proxima & cidadania, estando en
contacto directo coa vecifianza, a administracion cun menor endebedamento e
tamén asumimos competencias impropias, que deberian asumir outras
administracions.

Cada concello ten as suas circunstancias e prioridades, e deberiamos contar
cun financiamento axeitado, onde se permita aos concelios decidir en que se
invisten os fondos, e non depender dun reparto de fondos discrecional. O Plan
Unico, creado en 2017 polo Goberno da Deputacion Provincial da Corufia,
unifica os antigos plans de investimentos da Deputacién da Coruia (POS, PAS
e PAl) e 11 lifas de subvenciéns nunha Gnica convocatoria anual, permitindo
aos concellos non s6 unha mellor planificacién, senén maior axilidade na
tramitacion, mais autonomia local para decidir en que invisten os fondos
provinciais e mais transparencia na asignacion de recursos, xa que os fondos
do POS se distribuen con base en criterios obxectivos como a poboacion,
superficie, numero de parroquias e esforzo fiscal do concello.

O Plan Unico da Deputacién Provincial & un plan vivo e dinamico, que medra
ao longo do exercicio e que nos tres anos que leva en funcionamento supera
en 144 milldns de euros o investimento dos plans do anterior gobemo durante
2012, 2013 e 2014.

O programa demostrou ser un instrumento util para que os concellos afronten
as suas necesidades concretas e mellorou e simplificou as relacions entre os
concellos e a Deputacion Provincial da Coruia.

Este sistema debe ser o camifio tamén para outras administraciéns publicas, xa
que ofrece total transparencia na asignacion de fondos e permite total
autonomia municipal para decidir en que investir en cada concello.

Os grupos propofientes queremos reclamar 4 Xunta de Galicia transparencia no
reparto de axudas e, en definitiva, que muden as formas de actuar por un modelo
propio do século XXI, onde non procede 0 escurantismo.

A Xunta de Galicia repartiu “a dedo" e con criterios subxectivos un total de 22,5
milldns de euros en catro plans de infraestruturas e equipamentos durante os
Gltimos dous anos.

Débense cambiar as politicas da Xunta de Galicia e ter que deixar de mendigar
axudas. O que propofiemos é que os fondos para os concellos se repartan de xeito
obxectivo como se fai dende hai anos na Deputacion Provincial da Corunia.

Polo anteriormente exposto, o grupo municipal do BNG, solicita do Pleno da
corporacion municipal a adopcion do seguinte

ACORDO

O Concello de Vilasantar acorda instar ao Goberno galego a:

1°) Regular, mediante unha lei autondmica consensuada coa Fegamp, o
financiamento dos concellos galegos.

2°) Estabelecer as partidas non finalistas dentro do capitulo de transferencias totais
da Xunta de Galicia con destino as entidades locais, asi como de determinadas
subvencions que os concellos perciben anualmente de xeito recorrente coa
conseguinte modificacién da porcentaxe de participacion, coa finalidade de
integralas no Fondo de Cooperacidn Local.

3°) Crear un fondo especifico anual formado polas transferencias non executadas
no orzamento de Xunta de Galicia con destino as entidades locais.

4°) Estabelecer neste exercicio 2018 os criterios que rexan o reparto das
subvencions da Comunidade Autonoma a favor das entidades locais, obxectivos e
consensuados coa Fegamp, e que garantan a igualdade de acceso para todas elas
cunha convocatoria publica a que concorreran todos os concellos en igualdade de
oportunidades.

5% Estabelecer un acordo para que o Canon da Auga se reparta con criterios en
igualdade de reparto, onde as entidades locais poidan recibir en investimentos o
50% das recadacidons que se leven a cabo en cada concello, abrindo unha
convocatoria por concorrencia competitiva.

Vilasantar, 10 de decembro de 2018

/—’./{.’4_@: }

Asdo B

MOCION EN APOIO AS PERSOAS DENUNCIADAS POR RECLAMAREN A
DEVOLUCION DO PAZO DE MEIRAS

O grupo municipal do BNG de Vilasantar, ao abeiro do Regulamento
organico municipal, presenta a seguinte mocién para o seu debate en Pleno.

EXPOSICION DE MOTIVOS

O pasado 30 de agosto de 2017 un grupo de persoas, galegas e galegos
democratas, militantes nacionalistas, sindicalistas, activistas sociais,
culturais, da memoria... realizaron unha accién pacifica e simbdlica,
consistente en despregar duas faixas no pazo de Meirds, co obxectivo de
reclamar a intervencion dos poderes puUblicos para recuperar un patrimonio
que debe ser do pobo galego, de todas as galegas e galegos. Pretendian
deste xeito, instar as instituciéns publicas que realmente tefien capacidade
para o facer, a abandonaren a pasividade e a actuaren para rescatar o pazo
e todo o patrimonio espoliado polo ditador Francisco Franco.

Tratouse unha accién pacifica, realizada nun dia de visita publica, en que a
obriga da familia detentadora do pazo era telo aberto ao publico como
corresponde a un patrimonio declarado como Ben de Interese Cultural. A
accion durou aproximadamente 2 horas e todas as persoas que participaron
nela abandonaron o edificio e o recinto do pazo en presenza de axentes da
Garda Civil da mesa maneira pacifica, sen ningln tipo de incidente nin de
dano ao patrimonio.

Esta ocupacion simbolica de Meirds, que tivo repercusion internacional,
reactivou o debate social e politico sobre a recuperacion do pazo e obrigou
as instituciéns publicas a se manifestar e a actuar mais decididamente ou
comezar a facelo, segundo os casos. E notorio que mesmo o Partido
Popular, que nunca manifestara ningun interese polo patrimonio espoliado
polos Franco, tivo que asumir -sequera formalmente- no Parlamento da
Galiza o obxectivo de recuperar Meiras para o pobo galego.

Neste sentido, a Deputacion Provincial da Corufia fixou unha posicion
unanime de toda a Corporacion Provincial en que, avalada por informes
histérico e xuridico respectivamente, pofien negro sobre branco a respecto
de como esta propiedade chegou a ser detentada polo ditador Franco. Isto &,
primeiramente a través de derivacion de recursos publicos e despois a través
dun contrato fraudulento de compra e venda do Pazo de Meiras en 1941 que
tivo en todo momento o caracter de residencia oficial da xefatura do estado.

No pasado mes de maio, 19 das persoas participantes nesta accién pacifica
e simbdlica, tiveron cofiecemento, a partir dunha notificacion do Xulgado de
Betanzos, de que foron denunciadas pola Fundacién Nacional Francisco
Franco, Carmen Franco Polo e José Cristébal Martinez-Bordiu Franco, neto
do ditador. Os delitos de que os acusan son os que se enumeran a seguir:

- Violacion de morada, co agravante de violencia ou intimidacion, que
segundo o Cédigo Penal espafiol esta penado con prision de 1 a 4 anos;

- Delito contra o honor con publicidade, penado con 6 meses a 2 anos ou
multa de 12 a 24 meses;

- Danos, na modalidade agravada, penado con prisién de 1 a 3 anos e multa
de 12 a 24 meses; e

- Delito de odio, penado con prisién de 1 a 4 anos e multa de 6 a 12 meses.

Cémpre ter en conta que os delitos polos que son acusados por unha
Fundacién que realiza apoloxia do fascismo e da Ditadura, e pola filla e neto
do ditador suman, no minimo, 3 anos e 6 meses e poderian chegar até os 13
anos de prision para cada unha das persoas denunciadas, para alén de
multa nunha cantidade indeterminada. Polo tanto, poderian sumar en
conxunto até 247 anos de prisién e por volta de medio millén de euros de
multa.

Estamos diante dunha denuncia que é unha verdadeira barbaridade do punto
de vista tanto politico canto xuridico. Politicamente resulta absolutamente
ferinte que os bens espoliados polo ditador continien nas mans da sua
familia e non tivesen pasado ao patrimonio publico no final da ditadura. A
permanencia desas propiedades na familia Franco simboliza magnificamente
a continuidade das estruturas de poder real da ditadura -quer no ambito
econdmico, no xudicial, no mediatico e mesmo en moitos aspectos no
politico- que foron herdadas polo réxime de 78 ainda vigorante e que
produciron unha democracia de moi baixa calidade que fai que, 40 anos
despois, no Estado espafiol se continie perseguindo a liberdade de
expresion e encarcerando persoas polas sas opiniéns e polas suas ideas
politicas.

Mais & especiaimente ferinte para as vitimas do franquismo, ainda non
restituidas na sua dignidade individual e colectiva polo Estado. Lembremos
que estamos a falar dunha actuacion criminal, dun golpe de estado que
provocou millares de mortos na Galiza, unha guerra de tres anos e unha
ditadura brutal que cerceou a liberdade e os dereitos no Estado espafiol
durante 40 anos. Rescatar 0 Pazo de Meirds, a Casa de Cornide e as
estatuas do Portico da Gloria é, nesa medida, unha incontornabel esixencia
democréatica e unha maneira de facer xustiza as vitimas directas do espolio e
a totalidade de vitimas do franquismo. E, por tanto, tamén unha magnifica
forma de restituir a memoria democratica e a dignidade colectiva.

Mais a acusacion € sobre todo unha barbaridade do punto de vista xuridico.
En primeiro lugar porque a accién simbélica foi levada a cabo nun dia
previsto como de visita, polo que dificiimente podera considerarse violacion
de morada entrar nun edificio que ese dia esta aberto ao publico. Non houbo,
alids, ningun tipo de violencia e durante o transcurso da accion non se
produciu ningun dano.

Por ultimo, resulta insultante que unha Fundacion que se dedica a realizar
apoloxia do fascismo e da ditadura (para mais vergoiia democratica, con
difieiro publico atribuido polo Goberno espafiol) e que nos dias previos &
accién manifestou publicamente que o seu obxectivo coas visitas era ‘exaltar’
a figura do ditador acuse persoas demécratas dun delito de odio ou de
atentado contra o honor. E 0 mundo ao revés.

Asi pois, as acusacions feitas carecen de fundamento e o Iéxico e xusto &
que finalmente a accion realizada sexa considerada como o que reaimente
foi: un acto pacifico e democratico para expresar e defender unha posicién
compartida por todas as persoas democratas deste pais. Un acto, en
definitiva, que debe ser entendido dentro do exercicio democratico da
liberdade de expresion.

Con todo, resulta preocupante que unha Fundacién que non deberia existir -
que non poderia existir legalmente en ningln outro Estado europeo- e a
familia do ditador que se aproveita e beneficia do botin de guerra, realicen
acusacions tan graves e infundadas.

Isto s6 se pode entender no contexto politico e xudicial imperante nestes
anos, en que a elite politica € econémica se sabe amparada e protexida por
unha administracién de xustiza que non foi democratizada no fin da ditadura
e que tivo plena liberdade para se reproducir nas mesmas claves ideoloxicas.
Moitas decisiéns xudiciais e sentenzas que se ditaron nos Ultimos tempos,
claramente contra a liberdade de expresion e de opinion, foron certificando
que a xustiza no Estado espaiiol nin é ‘igual para todos' -como sempre
predican-, nin & independente e que cando & preciso actla ao ditado dos
intereses do réxime.

Polo anteriormente exposto, o Grupo Municipal do BNG solicita do Pleno da
Corporacién municipal a adopcion do seguinte

ACORDO

0 Concello de Vilasantar acorda

1. Expresar o apoio as persoas que o pasado 30 de agosto de 2017 participaron
nunha accién pacifica e simbdlica de ocupacion do Pazo de Meiras, co
obxectivo de reclamar a intervencion dos poderes piblicos para recuperar un
patrimonio que debe ser do pobo galego.

N

Manifestar o rexeitamento a respecto da demanda interposta pola Fundacion
Nacional Francisco Franco, Carmen Franco Polo e José Cristobal Martinez
Bordii Franco contra 19 demécratas que participaron na citada ocupacién
pacifica e simbdlica, e que son acusados de delitos de odio, contra o honor,
danos e violacion de morada.

b d

Expresar a condena e rexeitamento do uso do Pazo de Meiras por parte da
Fundacién Nacional Francisco Franco para facer apoloxia do xenocidio
fascista, da Ditadura e do Ditador, e en consecuencia demandar que se
inicien accions encamifiadas & ilegalizacion da citada Fundacion.

4. Instar ao Goberno espafol a que inicie de xeito inmediato accions legais
contra a propiedade do Pazo de Meiras, de acordo co informe histérico-
xuridico elaborado a instancia da Deputacién Provincial da Corufia, e
acordado por unanimidade do seu Pleno, para que a administracion
lexitimada para facelo poida recuperar como ben publico o Pazo de Meiras,
roubado ao pobo galego durante o réxime xenocida franquista.

5. Dar traslado deste acordo ao Goberno do Estado, Parlamento de Galiza e
Deputacion Provincial da Coruna.

Vilasantar, 10 de Decembro de 2018

%%M:

MOCION SOBRE O SECTOR ELECTRICO

O grupo municipal do BNG, ao abeiro do Regulamento organico municipal,
presenta a seguinte mocion para o seu debate en Pleno.

EXPOSICION DE MOTIVOS

O nacionalismo galego defende que a enerxia debe ser entendida como un
ben publico e a politica enerxética debe desenvolverse en base a esta
consideracion, superando a concepcion actual como unha mera mercadoria
legalizada polos gobernos centrais de PP e PSOE. Do mesmo xeito, o
subministro de enerxia debe ter a concepcién de servizo publico e o seu
acceso debe ser un dereito garantido para todas as persoas por riba dos
intereses econémicos do oligopolio eléctrico. Porén, na actualidade, o
sistema funciona en lifas totalmente contrarias a estes principios,
favorecendo un prezo final da enerxia eléctrica imposibel de soportar para
moitos fogares e tamén para o tecido econémico e produtivo de Galiza.

Un factor fundamental é que o actual sistema de xeracion de prezos é
totalmente opaco e inxusto. Mediante un mecanismo de poxa o prezo final da
electricidade no mercado maiorista vén determinado polo prezo da ultima
oferta en ser aceptada. Isto significa que posto que existen tecnoloxias que
producen a uns custos moi diferentes, acabe marcando o prezo de forma
habitual unha das tecnoloxias mais caras. Isto da como resultado que se
xeren os cofiecidos no propio sector como “beneficios chovidos do ceo’,
especialmente no caso de tecnoloxias case ou totalmente amortizadas, como
sucede coas hidroeléctricas e a enerxia nuclear. Por pofier un exemplo, no
ultimo ano completo (2017) as tres maiores compaiiias eléctricas que operan
no Estado espafiol (lberdrola, Endesa e a actual Naturgy) obtiveron uns
beneficios 5.627 milléns de euros, un 3% mas que no exercicio anterior malia
que 2017 foi un ano de seca que impactou de forma negativa en termos
hidroléxicos.

Por outra banda, hai que engadir que a electricidade ten unha fiscalidade
absolutamente disparatada e excesiva, o que tamén incrementa o prezo final.
Por exemplo, o prezo da electricidade ademais de ter diferentes impostos
que se solapan, atopase no tramo mais elevado do IVE, no 21%, sendo un
dos mais altos de Europa ao tempo que cuestions non béasicas como as
touradas ou un coche de luxo tefien un gravame menor. A Unica razén para
que o IVE non se reduza é o afan de recadacion do Estado.

Compre ter en conta tamén que Galiza tivo e ten un papel de produtor de
enerxia que non foi escollido polos galegos e galegas, senén que &

consecuencia dunha cadea de decisions alleas, moitas delas do periodo da
ditadura franquista, e do que non obtemos compensacion. Nesa funcion
imposta de pais produtor, xeramos enerxia para o consumo doutros
territorios do Estado espafiol, exportando unha media dun 35% de
electricidade. Mentres outros territorios aforran os custos do impacto social e
ambiental que sufrimos nds, Galiza non obtén ningun beneficio. Isto obedece
a un desefio centralista do Estado espafiol que, mentres nos adxudicaba ese
papel, reservaba para outros lugares ser o centro da industrializacién e do
desenvolvemento econémico.

Con este modelo, mentres Estado e eléctricas aumentan os seus beneficios
e Galiza exporta enerxia, no noso pais hai mais de 442.000 persoas que
declaran non poder permitrse manter a vivenda cunha temperatura
adecuada e a taxa de risco da pobreza incrementou nun 12,15% dende o
2009. Para combater a dificultade que supén o acceso & enerxia non son
suficientes nin o bono social do Estado nin o ticket eléctrico da Xunta de
Galiza, que chegan a unha porcentaxe moi reducida da poboacion.

Non & de recibo que por riba de non beneficiarmonos de producir, grazas as
politicas enerxéticas do Partido Popular, Galiza vaia pagar a factura mais
cara do Estado. A posibilidade de introducir suplementos territoriais na tarifa
eléctrica xa figuraba na Lei do Sector Eléctrico do ano 1997 e na vixente de
2013. Porén, foi a aprobacion do Real Decreto-lei 20/2012, de 13 de xullo, de
medidas para garantir a estabilidade orzamentaria de Rajoy o que converteu
0 que a Lei recollia como posibilidade en obrigatorio para o 2013. Resultado
disto as eléctricas recorreron e o Tribunal Supremo deulles a razon en
distintas sentenzas. Como resultado, vaise repercutir o recadado en varios
impostos nas facturas dos galegos e galegas para recadar arredor de 38
milléns de euros. Isto é un absoluto disparate, quen produce paga mais que
quen non e as galegas e galegos imos recibir o tarifazo mais grande do
Estado.

Desde o BNG defendemos que que Galiza ten dereito a controlar os seus
recursos enerxéticos e para iso € fundamental pofier fin a esta situacién de
explotacion colonial e reclamar capacidade normativa para poder tomar as
decisiéns referentes a todos os aspectos do desenvolvemento enerxético. En
canto a falta de soberania politica non nos permita desenvolver unha politica
enerxética propia en todos os aspectos, si & posibel avanzar
progresivamente para estabelecer medidas que compensen tantos anos de
espolio sen recibir nada a cambio. Son decisions politicas que debemos
tomar para corrixir un agravio histérico e por xustiza social.

Por todas estas cuestions, é imperativo demandar cambios inmediatos na
regulacion eléctrica para que a electricidade sexa un servizo bésico e estean
cubertas as necesidades sociais e econémicas dun pais coma o noso, tendo
en conta que a xeracion eléctrica leva aparellados elevados custos sociais e
medioambientais que deben sernos compensarnos.

Neste sentido, unha tarifa eléctrica galega que abarate via peaxes o prezo
final da enerxia no noso pais axudaria a democratizar o acceso a enerxia
para todas as persoas e, asemade, contribuiria a asentar o tecido industrial e
econémico do pais, frear a deslocalizacion e evitar a nosa
desindustrializacion.

Por iso, o grupo municipal do BNG, solicita do Pleno da corporacion
municipal a adopcién do seguinte:

ACORDO

Instar 4 Xunta de Galiza a demandar do Goberno Central

1. A inmediata reducion do Imposto de Valor Engadido sobre a
Electricidade do 21% ao 4%.

2. Que exclaa a Galiza da Orde definitiva para a tramitacion respecto
dos suplementos territoriais para o exercicio 2013, por atentar
contra as competencias galegas en materia de tributacion
ambiental e por seren contrarias para os intereses do tecido social
e econémico galego, correspondendo ao goberno do Estado
asumir os custos que poida ocasionar a aplicacion das sentenzas.

3. Modificar a Lei 24/2013, de 26 de decembro, do Sector Eléctrico de
forma que se permita a regulacion dunha Tarifa Eléctrica Galega
que Galiza poida beneficiarse, pola sia condicion de nacién
produtora de enerxia eléctrica, de peaxes mais baixas que
permitan un abaratamento para os consumos domésticos e
empresariais en compensacion por soportar os custos sociais e
medioambientais das instalacions de producioén.

Vilasantar, 10 de decembro de 2018

